
Con grafica

A Xunta da Galiza reduciu o
investimento en I+D+i en mais de 2
millons de euros

Nos orzamentos de 2026 a Xunta da Galiza rebaixou en
2,2 millons de euros os investimentos destinados a
[+D+i. Alias, o 'esforzo investidor' nesta materia
continia moi por baixo no pais da media do Estado e da
Union Europea. Desde o sector reclaman mais espazos
e orzamentos que permitan medrar.

Un laboratorio da USC. (Foto: Santi Alvite / USC)

O informe Recursos e Capacidades para o Desenvolvemento,

feito publico en xullo polo Consello Econdmico e Social (CES)
da Galiza, pon o foco no "descenso de recursos" destinados
a investimentos para investigacion, desenvolvemento e

innovacion (I+D+i) nos orzamentos da Xunta da Galiza para
2026 a respecto do ano anterior. Segundo recolle o
documento, estes investimentos da Xunta foron de 343,7
milléns de euros nos orzamentos de 2025 e baixaron até os
341,5 millons de euros nas contas de 2026, unha caida de
2,2 millons de euros que preocupa a comunidade
investigadora das tres universidades galegas.

Polo miudo, o informe do CES destaca que o programa da
Xunta cunha maior dotacién de recursos nas contas deste
ano é o 'Plan Galego en I+D+i'. Foi tamén o que sufriu o
maior recorte a respecto de 2025, ao pasar de 214,1
milléns de euros nas contas da Xunta para 2025 até os
191,8 milléns consignados nos orzamentos definitivos para
2026. Desde as tres universidades galegas, que concentran
mais de 45% da actividade investigadora do pais, amosan
"preocupacion" diante destas cifras. A investigadora Maria
Mayan, do Centro de Investigacion en Nanomateriais e
Biomedicina (Cinbio) da Universidade de Vigo (UVigo), sinala
en conversa con Nds Diario que "Galiza fixo un esforzo en ter
uns plans coherentes de I+D+i a respecto do orzamento que
temos, e iso permitiunos un salto importante nos ultimos 15
anos en calidade e centros singulares". Engade que, "ao
final, a ciencia fana as persoas en centros de excelencia e
non nos podemos permitir baixar o orzamento". E, sobre as
cifras do informe do CES, afirma que "tampouco é que o
investimento na Galiza sexa o axeitado', pois "estanse
facendo ben as cousas pero hai que investir mais de 1,2% do
PIB; moitos paises europeos estan xa en 3%".

Esforzo investidor en 1+D en relacion ao PIB 2012-2024 (en %)

Esforzo investidor en I+D en relacion ao PIB 2012-2024 (en %). (Datos: INE e Eurostat / Grafico:
No6s Diario)

Os datos que recolle o propio informe do CES confirman esta
preocupacion: o esforzo investidor en I+D —é dicir, a
porcentaxe do produto interior bruto (PIB) que se destina a
da media do Estado como da Unién Europea. No ano 2024,
ultimo dato disponibel, o esforzo investidor galego foi de
1,30% do PIB, fronte a 1,50% do conxunto do Estado
espanol e a 2,24% da media dos 27 Estados da UE. Malia
esta distancia, o informe sinala que Galiza € a sexta
comunidade autonoma con maior esforzo investidor, sé por
detras de Nafarroa e de Euskadi —as Unicas duas por riba da
media europea—, de Madrid, de Catalunya e de Castela e
Ledn. "Hai que investir de forma seria e cun plan estratéxico,
porque a ciencia € moi cara, hai que facer as cousas ben,
non nos podemos permitir baixar o investimento", declara
Mayan a este xornal.

Tamén a catedratica de Ciencias da Computacioén e
Intelixencia artificial da Universidade da Coruna (UDC) e
coordinadora do Grupo Lidia (Laboratorio de I+D en IA),
pertencente ao Centro de Investigacidon en Tecnoloxias da
Informacion e as Comunicacions (Citic), Amparo Alonso,
asegura a Nds Diario que "o orzamento que temos tanto no
Estado como na Galiza xa non & moi alto; se ainda por riba o
estamos a reducir...". Para Alonso, "deberiamos tentar

alcanzar a media europea, e indo cara abaixo claramente
non o imos conseguir".

RELACIONADO

B Galiza non € pats para investigar: o investimento en [+D+i é
Il 30% inferior a media do Estado

Mais espazo e mellores salarios

A respecto das necesidades inmediatas do sector, Alonso
destaca que "os nosos centros de investigacion estan
quedando pequenos e precisamos mais espazos, Novos
edificios ou a ampliacién dos existentes", en referencia a
casos como o do Cinbio, na UVigo, ou o Cimus e o Ciqus, na
USC. "Precisan moito mais espazo para poder seguir
medrando, porque agora temos un crecemento limitado polo
espazo, algo que non debe pasar’, salienta.

Tamén se refire Mayan ao feito de que "os salarios en I+D+i,
en xeral, quedaron obsoletos". "En todas as categorias,
pero € sangrante o caso dos predoutorais, que estan
cobrando entre 1.100 e 1.300 euros", advirte, ao tempo que
sinala que isto provoca que "a xente deixe de interesarse"
pola ciencia: "Os investigadores tamén pagamos
alugueres e comemos". Entre os retos de futuro da
investigacion na Galiza inclie a necesidade de "apoiar mais
decididamente os centros competitivos, que tefan algo mais
de autonomia, que eles mesmos poidan xestionar o seu
talento con orzamentos e infraestruturas".

RELACIONADO

Investigal, a Xunta: “Coa precariedade das investigadoras
non se pode frivolizar”

Pola sua parte, a investigadora da UDC Amparo Alonso pon
tamén o foco na preocupacion existente polo "problema
que temos nas tres universidades galegas de remuda
xeracional". A este respecto, destaca que "preocupa que a
carreira investigadora na universidade é cada vez mais longa
e inestabel", dado que "esta moi mal pagada". Nesta
situacion, sinala que "perdemos moitisimo talento, é unha
traxedia importante".

O catedratico e investigador no Centro Singular de
Investigacion en Quimica Bioldxica e Materiais Moleculares
da USC (Ciqus), José Luis Mascareiias —que dirixiu entre
2014 e 2025 o mesmo centro de investigacién—, explica en
conversa con este xornal que, ademais do investimento en
I+D+i das administracions, hai que "loitar contra a vision
curtopracista que tefien moitos politicos, e tamén por
parte das universidades crear o ambiente preciso para
fomentar a investigacion". Reconece que hoxe en dia "é
dificil conseguir financiamento" e demanda que os
responsabeis politicos "sexan conscientes de que a
investigacion precisa fondos publicos" para subsistir.

Galiza perde 3,5% do persoal investigador, até
8.736 persoas

Segundo os datos do ultimo informe do Consello Econémico
e Social en relacion ao persoal investigador, hai unha caida
interanual de 3,5% entre os anos 2023 e 2024 —Ultimos
con datos disponibeis—. Na Galiza a cifra de persoal
investigador alcanzou en 2024 un total de 8.736, o que
supon 4,7% do total estatal. Dentro do conxunto, 43,6% das
persoas investigadoras a xornada a completa na Galiza esta
no sector empresarial, 45,3% no ensino superior, 10,6% na
administracion publica, destaca o informe do CES.

As investigadoras das tres universidades galegas
consultadas por este xornal ponen nome e apelidos a este
descenso: “Se non estan ben pagados, o traballo é
precario, é inestabel e a carreira € moi longa, acaban

marchando cara a outro sector no que estean mellor
pagados ou a empresas”. Explica Amparo Alonso que
“perdemos forza na investigacion académica, que € moi
importante”.

Pola sua parte, Maria Mayan recoiece que “nos ultimos 15
anos o panorama cientifico mudou para ben na Galiza”, pero
advirte de que “precisamos mais”, porque o que esta a
acontecer no sector no pais é que “atraemos talento, pero
ese talento necesita espazos, infraestruturas e
financiamento”. Con todo, asegura Mayan que “precisamos
atraer mais talento", pois "na Galiza ainda somos moi
poucos”.

ETIQUETA

USC universidade UDC investigacion Xunta da Galiza Universidade de Vigo

ULTIMAS NOVAS

Nove de cada dez centros educativos que perdeu Galiza
desde 2019 eran publicos

A ultradereita gana

Familias do CEIP Bergantinos de Carballo mobilizanse ante
a falta de prazas de comedor escolar

Unha vintena de colectivos e organizacions convocan unha
mobilizacion en Compostela contra a reaccion racista

O Goberno espanol aproba o novo Estatuto Marco sanitario

A Marcha Mundial das Mulleres denuncia que Inspeccion
Educativa "se nega a recibir" as nais afectadas polas
agresions machistas no IES Xulio Prieto Nespereira

As Ninguéns alerta de que o desaloxo de Vialia de persoas
sen fogar "despraza o problema" e non ofrece unha solucion
habitacional

